CYNGOR CYMDEITHAS LLANNERCHYMEDD
POLISI RHEOLI RISG

1. CYFLWYNIAD

Pwrpas y polisi hwn yw rhoi arweiniad ar sut i reoli risg er mwyn cyrraedd nod ac
amcanion y Cyngor Cymdeithas, amddiffyn staff ac asedau busnes a sicrhau
cynaladwyedd cyllidol.

2. RHEOLAETH RISG

Darparu trosolwg o strwythur Rheoli Risg y Cyngor. Bydd y Clerc yn darparu a
diweddaru Cofrestr Risg gan ddefnyddio'r Canllaw Sgorio. Byd yr Is Bwyllgor Cyllid
yn adolygu'r Cofrestr yn ei gyfarfodydd ac yn cyflwyno unrhyw
newidiadau/ychwanegiadau i’r Pwyllgor Llawn canlynol er cymeradwyaeth.

3. RHEOLI RISG - Y BROSES
Bydd y Clerc gydag arweiniad y Cadeirydd yn sefydlu cyd-destun y risg, adnabod y
risg, dadansoddi'r risg, gwerthuso’r risg, trin y risg a monitro ac adolygu’r risg.

4, CATEGORIAU RISG
Bydd y categoriau canlynol yn llunio’r Gofrestr Risg - Strategol, Cyllidol, Statudol a
Chyfreithiol, Staffio, lechyd a Diogelwch.

o. COFRESTR RISG

Bydd y Gofrestr yn rhestru risgiau'r Cyngor mewn dull achredu ffurfiol. Bydd yn
nodi mathau o wahanol risgiau, egluro eu sgor ac yn nodi'r cynlluniau mewn llaw i
reoli neu leihau'r risg. Bydd y risgiau yn cael eu sgorio trwy ddefnyddion y Canllaw
Sgorio. Y clerc fydd ceidwad y Cofrestr Risg gan weitio yn agos gyda’r Cadeirydd
1’w adolygu rhwng cyfarfodydd IS Bwyllgor Cyllid ac fel bo’r angen.

6. RHEOLI AC ADRODD AR BERFFORMIAD

Pwrpas adrodd ar y risgiau yw creu ymwybyddiaeth, gwella atebolrwydd a chwblhau
unrhyw gynlluniau i ymdrin a’r risg. Cyfrifoldeb y Clerc yw sicrhau adroddiadau
rheolaidd. Bydd archwiliadau mewnol ac allanol yn fodd o fonitro perfformiad
ynghyd a nodi ymateb y Cyngor i unrhyw argymbhelliad ffurfiol gan archwilwyr.
Bydd tracio taith y risg ar y Gofrestr hefyd yn fodd o reoli perfformiad.

